
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
C.
DDDDBD DDBDD Di iBBDBD BBB DBBSS gtBDBDD দীপের জ্যোতিতে যেরূপ সমস্ত আঁধার ঘুচিয়া যায়, সেই বিশাল প্রাসাদ লক্ষ্মীন্দরের রূপ-গুণে তদ্রুপ উজ্জ্বল হইয়া উঠিল। লক্ষ্মীন্দরকে সেই গৃহের সকলে “দুৰ্লভ নখা’ বলিয়া ডাকিত ; বড় দুঃখে, বড় কষ্টে ও বড় তপস্যায় “নখা’কে পাওয়া গিয়াছে, এজন্য সে “দুর্লভ' ।
নখা এখন নবযৌবনে উপনীত, সে নিজের জাতি-ব্যবসায় শিখিয়াছে; কাব্য, নাটক, অলঙ্কার পাঠ করিয়াছে ; সে শুধু চন্দ্রধরের গৃহের গৌরব নহে, সে সেই বিশাল চম্পক-নগরীর গৌরবস্থল ; যেখানে ‘নখা’ পদাৰ্পণ করে, সেই স্থানের সকলের মুখে আনন্দের রেখা অঙ্কিত হয়-তাহার সঙ্গে আলাপ করিলেই লোকে কৃতাৰ্থ বোধ করে । কেবল সদাগর সমস্ত ধৰ্ম্ম-বুদ্ধির শক্তি সবলে হৃদয়ে উদ্বোধিত করিয়া লখাই হইতে একটু দূরে থাকেন-আদরের ধনকে আদর করিতে সাহস পান না, যাহাকে বক্ষে রাখিবেন, তাহাকে স্বীয় কক্ষে আনিয়া কথা বলিবাৱ সময় মুখ অবনত করিয়া শিব স্মরণ করেন।
ছয়টি বধু বিধবা ; রমণীদ্বর্গের মধ্যে একমাত্র সন্যক মৎস্যাহারী। ছয়টি বধুর জন্য নিরামিষ হাঁড়ি উননে স্থাপিত হয়, দেখিয়া সনকার অন্নব্যঞ্জন মুখে রুচে না । নিজে যখন দুঃখরেখাকুঞ্চিত ললাটে সিন্দুর পরিতেন, তখন বধূগণের শুভ্রচন্দ্রোজ্জ্বল ললাট শূন্য দেখিয়া তাহার প্রাণ কঁাদিয়া উঠিত। আর কাহাদের লইয়া সন্ধ্যাকালে কেশবিন্যাস করিবেন! আর কাহাদের কপালে সিন্দুরবিন্দু আঁকিয়া দিবেন। আর কাহাদেৱ তাঙ্গুলিরঞ্জিত প্রিয় ওষ্ঠাধর দেখিয়া পুলকিত হইবেন ।

